
ᓄᓄᓇᓇᕗᕗᑦᑦ  ᒐᒐᕙᕙᒪᒪᖓᖓᑦᑦ                                ᑮᑮᓇᓇᐅᐅᔭᔭᓕᓕᕆᕆᓐᓐᓇᓇᐅᐅᑉᑉ  ᐊᐊᕐᕐᕌᕌᒍᒍᐊᐊ  22000066--22000077  
ᐱᐱᓕᓕᕆᕆᕕᕕᐊᐊ  ᑮᑮᓇᓇᐅᐅᔭᔭᓕᓕᕆᕆᔨᔨᒃᒃᑯᑯᑦᑦ  

  
 
ᓄᓇᕗᒥ ᐅᕐᓱᐊᓗᐃᑦ ᑖᒃᓯᔭᖅᑕᐅᓂᖏᓐᓄᑦ ᐅᑎᖅᑐᒃᓴᖅᑖᖅᑎᑕᐅᓂᐊᖅᑐᑦ ᐅᔭᕋᒃᓴᓂᒃ ᕿᓂᖅᑎᓄᑦ 
ᐊᒻᒪ ᐱᕙᓪᓕᐊᑎᑦᓯᔨᓄᑦ 
 
 (ᐃᖃᓗᐃᑦ, ᓄᓇᕗᑦ) ᐱᒋᐊᕐᓗᒍ ᐄᑉᐳ 1, 2006-ᒥ, ᓄᓇᕗᒥ ᐅᕐᓱᐊᓗᐃᑦ ᑖᒃᓯᔭᖅᑕᐅᓂᖏᓐᓄᑦ 
ᐅᑎᖅᑐᒃᓴᖅᑖᕐᓂᐊᖅᑐᑦ ᐱᓕᕆᕕᐅᔪᑦ ᐅᑯᐊ ᐱᖃᐅᓯᐅᑎᓪᓗᒋᑦ ᐅᔭᕋᖅᓂᐊᖅᑐᓕᕆᔨᑦ, ᐃᖃᓪᓕᐊᖅᑎᑦ, 
ᐊᖑᓇᓱᒃᑎᑦ ᐊᒻᒪ ᒥᑭᒋᐊᕐᓂᐊᖅᑎᑦ, ᐊᒻᒪ ᐳᓚᕋᖅᑐᓕᕆᔨᐅᔪᑦ.  ᐅᔭᕋᖕᓂᐊᖅᑎᓪᓕ, ᐅᑎᖅᑐᒃᓴᖓᑦ 
ᐱᒻᒪᕆᐅᕗᖅ ᐱᐅᓯᒋᐊᖅᑕᐅᖁᓪᓗᒍ ᓄᓇᕗᑦ ᐃᓗᐊᓂ ᐊᑭᑦᑐᕋᐅᑎᔪᓐᓇᕐᓂᖅᓴᐅᓂᐊᕐᒪᑕ ᐊᒻᒪ 
ᑎᓕᐅᕆᓗᑎᒃ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕈᖅᓴᐃᓂᕐᒥᒃ ᐊᒻᒪ ᐃᖅᑲᓇᐃᔮᓴᒃᓂᒃ ᓄᓇᕗᒥᐅᓄᑦ.  ᑖᓐᓇ 
ᐅᕐᓱᐊᓗᐃᑦ ᑖᒃᓯᔭᕈᑎᖏᓐᓄᑦ ᐅᑎᖅᑐᒃᓴᐅᔪᑦ ᑐᓂᔭᐅᓂᐊᖅᑐᑦ ᑭᓯᐊᓂ ᓂᐅᕐᕈᑎᒃᓴᓕᐅᖅᑎᓄᑦ 
ᐊᖅᑯᑎᐅᖏᑦᑐᒥᒃ ᐱᓕᕆᔭᐅᔪᓄᑦ. 
 
“ᑖᓐᓇ ᐅᕐᓱᐊᓗᐃᑦ ᑖᒃᓯᔭᖅᑕᐅᓂᖏᑦ ᐱᐅᓯᒋᐊᖅᑎᑦᑎᓂᐊᖅᑐᖅ ᑕᒪᒃᑯᐊ ᑮᓇᐅᔭᓂᒃ ᐊᑐᕐᓂᖅᓴᐅᖁᓪᓗᒋᑦ 
ᓄᓇᕗᒥ ᐊᒻᒪ ᓇᓗᓇᐃᕐᓯᒪᑦᑎᐊᖅᑐᒥᒃ ᑐᓴᖅᑎᑦᑎᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕈᒪᓂᖏᓐᓂᒃ 
ᐅᔭᕋᖕᓂᐊᖅᑐᓕᕆᔨᐅᔪᓂᒃ ᒪᑐᐃᖓᑦᑎᐊᕐᖢᓂ ᐊᒻᒪ ᑭᐅᔪᓐᓇᑦᑎᐊᕐᖢᑎᒃ ᑕᐱᕆᔭᕗᑦ,”  ᐅᖃᓚᐅᖅᑐᖅ 
ᑕᐃᒪᓐᓇ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᑕᐃᕕᑦ ᓯᒪᐃᓚᖅ. 
 
ᐅᔭᕋᖕᓂᐊᖅᑎᐅᔪᑦ ᐊᔭᐅᖅᑐᐃᕗᑦ ᓄᓇᕗᑦ ᒐᕙᒪᒃᑯᖏᑕ ᐅᕐᓱᐊᓗᐃᑦ ᑖᒃᓯᕈᑎᖓ ᐊᒃᓱᕈᕈᑕᐅᓯᒪᖕᒪᑦ 
ᐅᔭᕋᖕᓂᐊᖅᑎᓄᑦ.  ᑮᓇᐅᔭᐃᑦ ᓄᐊᑕᐅᓯᒪᔪᑦ ᐅᕐᓱᐊᓗᐃᑦ ᑖᒃᓯᔭᕈᑎᖏᑎᒍᑦ ᐊᑐᖅᑕᐅᖃᑦᑕᖅᐳᑦ 
ᑮᓇᐅᔭᖃᖅᑎᑦᓯᔾᒧᑕᐅᓪᓗᑎᒃ ᓴᓇᔭᐅᓂᖏᓐᓄᑦ ᐊᒻᒪ ᓱᕋᒃᓯᒪᔪᓕᕆᔭᐅᓂᖏᓐᓄᑦ ᐊᖅᑯᑎᐅᔪᑦ ᐊᒻᒪ ᐊᓯᖏᑦ 
ᐊᐅᓚᔾᔪᑕᐅᔪᑦ ᐊᑐᖅᑕᐅᕙᒃᑐᑦ ᐅᕐᓱᐊᓗᖕᓂᒃ ᐊᑐᖅᑎᐅᔪᓄᑦ ᓄᓇᓯᐅᑎᓄᑦ.   ᑭᓯᐊᓕ ᑕᐃᒃᑯᐊ 
ᐅᔭᕋᖕᓂᐊᖅᑎᐅᔪᑦ ᓄᓇᖁᑎᖏᓐᓂ ᐊᐅᓚᑦᑎᔾᔪᑎᐅᔪᑦ ᓴᓇᔭᐅᖃᑦᑕᖅᐳᑦ ᐊᒻᒪ ᓱᕋᒃᓯᒪᔪᓕᔾᔪᑕᐅᓪᓗᑎᒃ 
ᐅᔭᕋᖕᓂᐊᖅᑎᓄᑦ ᓄᓇᕗᑦ ᒐᕙᒪᒃᑯᖏᓐᓄᖏᑦᑐᖅ.  ᑕᐃᒪᓐᓇᐃᓕᖓᑎᓪᓗᒍ, ᑖᒃᓯᑦ ᑖᒃᑯᐊ ᐃᓚᐃᓐᓈᕐᒪᑕ 
ᐊᒻᒪ ᐊᑐᖅᑕᐅᔭᕆᐊᖃᖏᑦᑐᑦ ᐅᔭᕋᖕᓂᐊᕐᕕᖕᓂ ᐊᐅᓚᑕᐅᔪᓂᒃ. 
 
ᐅᕐᓱᐊᓗᐃᑦ ᑖᒃᓯᔭᕈᑎᖏᓐᓄᑦ ᐅᑎᖅᑐᒃᓴᐅᔪᑦ ᐅᔭᕋᖕᓂᐊᕐᕕᖕᓄᑦ ᓴᖅᑭᑕᐅᕗᖅ ᒫᓐᓇ 
ᐱᕕᒃᓴᖃᕕᐅᑕᕿᓕᖅᑎᓪᓗᑕ ᓄᓇᕗᒥᐅᑕᑎᒍᑦ ᓄᑖᓂᒃ ᑮᓇᐅᔭᓂᒃ ᐊᑐᖁᓪᓗᒋᑦ 
ᕿᑐᕐᖏᐅᖅᑎᓐᓇᓱᐊᕐᓗᒋᑦ ᐅᔭᕋᖕᓂᐊᖅᑎᐅᔪᓂᑦ - ᑮᓇᐅᔭᐃᑦ ᕿᑐᕐᖏᐅᖅᑎᑕᐅᓇᓱᐊᖅᑐᑦ ᐊᑐᖅᑕᐅᓗᑎᒃ 
ᓴᖅᑭᑦᑎᓂᐊᖅᑐᑦ ᐃᖅᑲᓇᐃᔮᒃᓴᓂᒃ ᓄᓇᕗᒥᐅᓄᑦ ᐊᒻᒪ ᑮᓇᐅᔭᓕᐅᕈᑎᒋᓇᓱᐊᖅᑕᖏᑦ ᐱᕈᖅᓴᖅᑕᐅᓗᑎᒃ 
ᓄᓇᕗᑦ ᐃᓗᐊᓂ.  ᕗᕋᐃᓱ ᐱᓕᕆᕕᖓᑦ ᐊᕐᕌᒍᑕᒫᑦ ᓇᓴᐃᖃᑦᑕᖅᑐᑦ ᐅᔭᕋᖕᓂᐊᖅᑎᐅᔪᓂᒃ ᑲᒻᐸᓂᓂᒃ 
ᑕᐃᒪᓐᖓᑦ ᑭᑭᑦᑎᖃᑦᑕᕐᓯᒪᕗᑦ ᓄᓇᕗᒥᒃ ᑖᒃᑯᐊᓗ ᑖᒃᓯᔭᐃᓂᖏᑎᒍᑦ ᐊᐅᓚᓂᖃᕐᓗᑎᒎᖅ ᐱᐅᖏᓂᖅᐹᒥᒃ 
ᑲᓇᑕᒥ.  ᑕᐃᒪᐃᓕᒐᓗᐊᖅᑎᓪᓗᒋᑦ ᓇᓛᒎᖏᑦᑐᖅ ᐊᒃᑐᐃᓂᕐᓗᒃᓯᒪᖏᑦᑑᒐᓗᐊᑦ ᕿᓂᖅᑎᓄᑦ ᐅᔭᕋᒃᓴᓂᒃ, 
ᐅᕐᓱᐊᑉ ᑖᒃᓯᔭᕈᑎᖓ ᐊᒻᒪ ᐱᖁᑎᕐᔪᐊᑭᒃᓴᕐᓂᕗᑦ ᓇᓗᓇᐃᖅᑕᐅᓯᒪᕗᖅ ᑐᓗᖅᑕᕈᑕᐅᓂᖏᓐᓂᒃ 
ᐊᑭᑦᑐᕋᐅᑎᓇᓱᐊᕐᓗᑎᒃ ᐱᕙᓪᓕᐊᑎᑦᓯᒐᓱᐊᖅᑎᓪᓗᒋᑦ ᐅᔭᕋᖕᓂᐊᖅᑎᒃᑯᑦ. 
 
 “ᓄᓇᕗᑦ ᐊᑭᑦᑐᕋᐅᑎᖃᕈᓐᓇᕆᐊᖃᕐᒪᑦ ᐊᓯᖏᓐᓂᒃ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓂᒃ, ᑕᒪᓐᓇᐃᖏᑉᐸᑦ 
ᐊᑦᑕᕐᓇᖅᑐᒦᑎᓕᕋᔭᕋᑦᑎᒍ ᐅᔭᕋᖕᓂᐊᕐᓂᕐᒧᑦ ᑲᒻᐸᓂᐅᔪᑦ ᐊᓯᑦᑎᓐᓂ ᑮᓇᐅᔭᓂᒃ ᐊᑐᖔᓕᕋᔭᕐᒪᑕ.  
ᐊᒃᓱᒻᒪᕆᐅᔪᖅ ᐊᓯᐅᔨᒐᔭᖅᑐᒍᑦ ᓄᓇᕗᒧᑐᐊᖑᖏᑦᑐᖅ ᑭᓯᐊᓂᓕ ᐊᒃᑐᖅᑕᐅᒐᔭᕐᒥᔪᑦ ᓄᓇᕗᒥᐅᑕᓕᒫᑦ 
ᑕᑯᓐᓇᖅᑐᑦ ᐃᖅᑲᓇᐃᔮᒃᓴᖅᑖᕈᒪᓪᓗᑎᒃ ᐅᔭᕋᖕᓂᐊᕐᕕᖕᓂ”, ᑕᐃᒪᓐᓇ ᐅᖃᓚᐅᖅᑐᖅ ᓯᓚᐃᓚᖅ. 

ᐅᕐᓱᐊᓗᖕᒧᑦ ᑖᒃᓯᔭᕈᑎᓄᑦ ᐅᑎᖅᑐᒃᓴᐅᔪᑦ ᒪᓕᒃᓯᒪᕗᑦ ᐱᓇᓱᐊᖅᑕᕗᑦᑕ ᑐᕌᒐᒃᓴᖏᓐᓂᒃ ᓴᓇᔪᒪᓪᓗᑕ 
ᐊᑐᕈᒪᓪᓗᑕᓗ ᐊᔾᔨᒌᖏᑦᑐᓂᒃ ᓄᓇᕗᒥ ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᒃ.  ᐊᑭᑦᑐᕋᐅᑎᕕᒃᓴᐅᓕᖅᑎᓪᓗᒍ 
ᑖᒃᓯᔭᐃᓂᑦᑎᓐᓄᑦ ᐊᐅᓚᓂᐅᔪᖅ ᐃᓚᐅᑎᑦᓯᒍᓐᓇᕐᓯᓂᐊᕐᒪᑦ ᓄᓇᕗᒥ ᐅᔭᕋᖕᓂᐊᖅᑎᐅᔪᓂᒃ ᑮᓇᐅᔭᓂᒃ 
ᐱᕈᕐᓴᐃᔪᓐᓇᖁᓪᓗᒋᑦ ᐊᒻᒪ ᓴᓇᔪᓐᓇᖁᓪᓗᒋᑦ ᑮᓇᐅᔭᓕᐅᖅᑐᓂᒃ ᐅᔭᕋᖕᓂᐊᕐᕕᐅᔪᓂᒃ ᐊᐅᓚᔪᓂᒃ. ᑕᒪᓐᓇ 
ᐅᑎᖅᑐᒃᓴᓕᕆᓂᖅ ᐃᑲᔪᖅᑐᐃᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐅᔭᕋᖕᓂᐊᕐᓂᕐᒧᑦ 
ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ.  ᑖᒃᑯᐊ ᐋᖅᑭᒡᓯᒪᓂᕆᔭᖏᑦ ᐅᔭᕋᖕᓂᐊᕐᓂᐃᔪᑦ  ᐅᑎᖅᑎᑎᔪᓐᓇᖁᓪᓗᒋᑦ 
ᐃᓗᓕᐊᓐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᓐᓂ ᓴᓇᓕᖅᑎᓪᓗᒋᑦ ᐱᓕᕆᖃᑎᖃᕐᓂᕐᒧᑦ 
ᐊᖏᕈᑎᓂᒃ.  ᑖᒃᑯᐊ ᐊᖏᕈᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᕈᓐᓇᕐᓯᑎᑦᑎᓂᐊᖅᐳᑦ 
ᐅᔭᕋᖕᓂᐊᖅᑎᐅᔪᓂᒃ ᑐᑭᒧᐊᒃᑎᓯᖁᓪᓗᒋᑦ ᐱᖁᑎᕐᔪᐊᖏᓐᓂᒃ ᓴᓇᓕᖅᑎᓪᓗᒋᑦ ᐊᒻᒪ ᐱᓕᒻᒪᒃᓴᕈᑎᓄᑦ 
ᐊᐅᓚᔾᔭᐃᓕᖅᑎᓪᓗᒋᑦ ᐊᒻᒪ ᓇᐅᑦᑎᕐᓱᐃᖁᓪᓗᒋᑦ ᐊᒻᒪ ᐱᖃᓯᐅᔾᔨᖁᓪᓗᒋᑦ ᐃᓅᓯᕐᒧᑦ 
ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᐊᒃᑐᐃᓂᐅᔪᓂᒃ. ᑖᒃᑯᐊ ᑐᕌᒐᒃᓴᖏᑦ ᐱᐅᓯᒋᐊᖅᑕᐅᖁᓪᓗᒍ 
ᑐᑭᒧᐊᒃᑎᑕᐅᓂᖓ, ᑮᓇᐅᔭᓕᐅᕐᓂᖓᑦ, ᐊᒻᒪ ᓯᕕᑐᔪᒧᑦ ᐃᑲᔪᖅᑕᐅᖁᓪᓗᒋᑦ ᓄᓇᕗᒥᐅᑕᐅᔪᑦ. 
 
ᐃᓚᒋᓪᓗᒍ, ᐅᑎᖅᑐᒃᓴᐅᔪᑦ ᐃᑲᔪᖅᑐᐃᓂᐊᖅᑐᑦ ᐊᑭᓕᖅᓱᐃᔭᕆᐊᖃᖅᑎᓪᓗᒋᑦ ᐊᑭᑐᓂᖅᓴᐅᔪᓂᒃ 
ᐆᒻᒪᖅᑯᑎᑐᕈᑎᓂᒃ ᑕᒪᓐᓇ ᐊᒃᓱᖃᓪᓚᐅᔪᖅ ᐱᔅᓇᓯᐅᔪᓂᒃ ᐊᐅᓚᔪᓐᓇᐃᓪᓕᑎᑦᓯᓯᒪᖕᒪᑦ ᓄᓇᕗᒥᐅᑕᐅᔪᓂᒃ, 
ᑕᒪᒃᑯᐊᓗ ᐊᑭᑐᔪᒻᒪᕆᐅᓪᓗᑎᒃ ᓄᓇᕐᔪᐊᑦᑎᓐᓂᒃ ᓂᐅᕐᕈᑎᖃᕋᓱᐊᕐᖢᑕ ᐃᓗᐊᓐᖑᓕᐅᕈᑕᐅᕙᖕᒪᑦ. 
 
ᐅᕐᓱᐊᓗᖕᒧᑦ ᐅᑎᖅᑐᒃᓴᐅᔪᑦ ᐊᑐᕐᓗᒋᑦ ᓄᓇᕗᒥᐅᑦ ᓇᓕᒧᒃᓱᕐᓂᖅᓴᐅᓂᐊᓕᖅᑐᑦ ᑲᓇᑕᒥᐅᑕᐅᖃᑎᖏᓐᓂᒃ 
ᐱᖃᓯᐅᑎᓪᓗᒋᑦ ᔪᑳᓐᒥᐅᑦ, ᐃᐅᓪᐳᑕᒥᐅᑦ, ᓂᐅᕈᕋᓐᓱᕕᖕᒥᐅᑦ, ᒫᓂᑑᐸᒥᐅᑦ ᐊᒻᒪ ᓂᐅᕙᓪᓚᓐᒥᐅᑦ ᐊᒻᒪ 
ᓚᐹᑐᐊᕐᒥᐅᒧᑦ ᑕᐃᒪᓐᓇᑦᑕᐅᖅ ᐋᖅᑭᒋᐊᕈᑎᓕᐅᕐᓯᒪᓂᖃᖅᑐᑦ ᑭᖑᓂᑦᑎᓐᓂ. 
 
ᓂᕆᐅᒃᑐᑦ 65-ᓂᒃ ᕿᓂᕐᓂᕐᒧᑦ ᐱᓕᕆᐊᖃᕐᓂᐊᕋᓱᒋᓪᓗᒋᑦ ᓄᓇᕗᒥ 2006-ᖑᑎᓕᖅᐸᑦ.  ᐱᖓᓱᑦ 
ᕿᓂᕐᓂᕐᒧᑦ ᐱᓕᕆᔾᔪᑕᐅᔪᑦ ᐊᐅᓚᑦᓯᑐᐃᓐᓇᕆᐊᖃᓕᖅᐳᑦ ᐅᔭᕋᖕᓂᐊᕐᕕᖕᒥᒃ ᓄᓇᕗᒥ ᐊᕐᕌᒍᑦ ᐱᖓᓱᓂᑦ 
ᑕᓕᒪᑦ ᐊᒡᒋᖅᑐᑦ ᐃᓗᐊᓂ, ᐊᒻᒪ 6-ᖑᔪᑦ ᐱᓕᕆᐊᖑᔪᑦ ᕿᓂᕈᑕᐅᔪᑦ ᐅᔭᕋᖕᓂᐊᕕᓐᖑᕈᒫᕐᒥᔪᑦ ᐊᕐᕌᒍᑦ 
ᖁᓕᑦ ᐃᓗᐊᓂ. ᒫᓐᓇ ᒪᑐᓯᒪᓕᕐᒪᑕ ᓗᐱᓐ, ᓇᓂᓯᕕᒃ ᐊᒻᒪ ᒪᕐᕉᓕᕿᒥ ᐅᔭᕋᖕᓂᐊᕐᕕᐅᔪᑦ ᐊᒻᒪ 
ᓴᓗᒻᒪᖅᓴᖅᑕᐅᕙᓪᓕᐊᖏᓐᓇᕐᓂᐊᕐᖢᑎᒃ ᐊᕐᕌᒍᓂ ᐅᓄᖏᑦᑐᓂᒃ ᐊᒡᒋᖅᑐᓂ. 
 
ᓇᓗᓇᐃᕐᓯᔾᔪᑦ 1- ᐅᔭᕋᖕᓂᐊᕐᕕᐅᑐᐃᓐᓇᕆᐊᖃᖅᑐᑦ 

ᐱᓕᕆᐊᖅ ᐊᐅᓚᓂᖓ ᓇᓂᓕᕐᒪᖔᑦ ᐊᑯᓂᐅᓂᖓ ᓴᓇᓂᐊᕐᓂᖏᑦ 
ᔨᐅᕆᑯ ᑕᐃᒪᓐ ᐅᔭᕋᖕᓂᐊᕐᕕᒃ ᓴᓇᔭᐅᓕᖅᑐᖅ 2006 – 2014 

ᕼᐅᑉ ᐸᐃ (ᑐᐊᕆ) ᒍᓗᓯᐅᕐᕕᒃ 
ᐅᔭᕋᒃᓴᑦ ᕿᒥᕐᕈᓇᒃᑕᐅᓂᖏᑦ 

ᐊᑭᖏᑦ; EIS 2007 – 2009+ 

ᒥᑐᐸᖕ ᒍᓗ 
ᐅᔭᕋᒃᓴᑦ ᕿᒥᕐᕈᓇᒃᑕᐅᓂᖏᑦ 

ᐊᑭᖏᑦ; EIS 2007 – 2015+ 

ᕼᐃ ᓚᐃᒃ ᐸᐃᔅ ᓯᕕᒃᓴᑦ/ᐅᓗ ᒍᓗ 

ᐅᔭᕋᒃᓴᖏᑦ 
ᕿᒥᕐᕈᓇᒃᑕᐅᓂᖏᑦ ᐊᑭᖏᑦ 

ᓯᕗᒧᐊᒍᓐᓇᕐᒪᖔᑦ 
ᖃᐅᔨᓴᐃᓂᖅ (ᓯᕗᕐᖓᒍᑦ-EIS) 

2008 – 2023 

 
ᓴᖅᑭᑕᐅᓂᖓ ᐅᕐᓱᐊᓗᐃᑦ ᑖᒃᓯᔭᖅᑕᐅᓂᖏᓐᓄᑦ ᐅᑎᖅᑐᒃᓴᐅᔪᑦ ᓴᖅᑭᑦᑎᓂᐊᖅᑐᑦ ᐃᒻᒪᖄ $1 ᒥᓕᐊᓐᓂᒃ 
ᐊᕐᕌᒍᑕᒫᑦ ᐅᑎᖅᑐᒃᓴᖏᑎᒍᑦ ᐅᔭᕋᖕᓂᐊᖅᑎᐅᔪᑦ.  ᑭᓯᐊᓂᓕ, ᓄᓇᕗᑦ ᒐᕙᒪᒃᑯᖏᑦ ᓂᕆᐅᒃᑐᑦ 
ᐅᑎᕐᕕᐅᓂᐊᕋᓱᒋᓪᓗᑎᒃ ᐃᒻᒪᖄ $4 ᒥᐊᓕᓐᓂᒃ ᐊᔾᔨᒌᖏᑦᑐᓂᑦᒃ ᑖᒃᓯᔭᕈᑕᐅᔪᓂᑦ ᑯᐊᐳᕆᓴᓂᑦ, 
ᓇᖕᒥᓂᕆᔭᐅᔪᓂᒃ ᐃᒡᓗᓂᑦ, ᓇᖕᒥᓂᖅ ᑮᓇᐅᔾᔭᒃᓵᓂᑦ, ᐊᒻᒪ ᐃᖅᑲᓇᐃᔭᕐᕕᒃᑯᑦ ᑮᓇᐅᔾᔭᓵᓂᑦ.  “ᑕᒪᓐᓇ 
ᐃᓱᒪᑐᓪᓗᓂ ᑮᓇᐅᔭᑎᒍᑦ ᕿᑐᕐᖏᐅᖅᑎᑦᓯᓂᕐᒧᑦ ᐃᓱᒪᓕᐅᕈᑕᐅᓯᒪᔪᖅ.  ᑕᐃᒪᐃᑎᓪᓗᒍ, ᑮᓇᐅᔭᓂᒃ 

ᕿᑐᕐᖏᐅᖅᑎᑦᓯᒐᓱᐊᖅᐳᒍᑦ ᓲᕐᓗ 1 ᑖᓚᒥᒃ ᐅᑎᕐᕕᐅᓂᐊᖅᑎᓪᓗᑕ 3 ᑖᓚᓂᒃ,” ᑕᐃᒪᓐᓇ ᐅᖃᓚᐅᖅᑐᖅ 
ᓯᒪᐃᓚᖅ. 
 
ᐅᔭᕋᖕᓂᐊᕐᕕᐅᔪᑦ ᐊᔭᐅᖅᑎᓪᓗᐊᑕᐅᓂᐊᖅᑐᑦ ᓴᖅᑭᑦᑎᕙᓪᓕᐊᓂᕐᒥᒃ ᐃᖅᑲᓇᐃᔮᒃᓴᓂᒃ ᓄᓇᕗᒥ.  
ᐅᓄᕐᓂᖏᓪᓗ ᐃᖅᑲᓇᐃᔭᖅᑎᑦ ᐊᔾᔨᒌᖃᑦᑕᕐᓂᐊᕋᑎᒃ 150-ᓂᑦ 400-ᓄᑦ ᑎᑭᓯᒪᕙᒡᓗᑎᒃ ᐊᑐᓂ 
ᐅᔭᕋᖕᓂᐊᕐᕕᖕᓂ, ᐃᖅᑲᓇᐃᔭᖅᑎᐅᔪᑦ ᖃᖓᑕᓲᒃᑰᖅᑕᐅᓗᑎᒃ ᐅᓯᔭᐅᖃᑦᑕᕐᓂᐊᖅᐳᑦ ᓄᓇᓕᖕᓂᑦ 
ᓂᑭᑦᑖᖅᑎᑕᐅᖃᑦᑕᕐᓗᑎᒃ ᐃᖅᑲᓇᐃᔭᖅᑎᐅᔪᑦ.  ᑕᐃᒪᓐᓇ ᑐᑭᖃᖅᑐᖅ ᐅᖓᑖᓂ 1,500 ᓂᕆᐅᒋᔭᕗᑦ 
ᐃᖅᑲᓇᐃᔭᖅᑎᐅᓂᐊᕋᓱᒋᓪᓗᑎᒍ, ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔭᒃᓴᐅᔪᑦ ᐊᕐᕋᒍᑦ ᖁᓕᑦ ᐃᓗᐊᓂ, ᐊᒻᒪ 
ᑭᒡᒐᖅᑐᐃᒐᔭᖅᑐᑦ 12 ᐳᓴᓐᖓᓂᒃ ᓄᓇᕗᒥ ᐃᖅᑲᓇᐃᔭᖅᑎᐅᔪᑦ. 
 
ᓇᓗᓇᐃᕐᓯᔾᔪᑦ 2- ᐊᑐᖅᑕᐅᓂᖓ ᐅᕐᓱᐊᓗᐃᑦ ᑖᒃᓯᔭᕈᑎᖓ ᓄᓇᕗᒥ 
 

 ᓄᓇᕗᑦ ᐊᑐᓂ ᖃᓪᓗᑎᑦ ᐊᑭᖏᑦ ᑖᒃᓯᑦ
 
Zone B ᒐᓴᓖᖅ 6.4¢ 

Diesel Motive ᐅᕐᓱᕐᓗᒃ 9.1¢ 
Diesel Non-Motive 
ᐅᕐᓱᕐᓗᒃ 3.1¢ 

ᖃᖓᑕᓲᕐᓯᐅᑦ 1.0¢ 

ᐊᓯᐊ ᐅᕐᓱᐊᓗᒃ 3.1¢ 


